
 

ARGEOLOGYSK WURKFERBAN 

 

Oantekens gearkomste Argeologysk Wurkferbân fan 30 novimber 2023 
 
Mei troch de ynienen opkommen glêdens wie der in sântal leden oanwêzich: 

Wiepkje Hagen, Jan Boersma, Corrie van Hilten, Gerard Mast, Jan Paul de Groot, 
Henk Sloots en Koos Jager. 
 
Ofwêzich mei berjocht fan behindering: Menno Keulen en Tjitske Bronkhorst. 

 
1. Sible de Roos iepene de gearkomste en hiet elkenien wolkom, yn it bysûnder 

Tim Kauling, sprekker fan de jûn en Adiana Bakker, ek fan Lycens. 
 

2. Ynkommen stikken en meidielingen: 
- Sible dielt mei dat we as wurkferbannen yn petear binne mei de FA. Dat der 
mear ynteraksje komme moat tusken de wittenskippers en de wurkferbannen 
en de frijwlligers lykas yn Menaam. 
 

3. Ferslach fan de lêsthâlden ledegearkomste op 11 april 2023: Gjin 
opmerkingen. 
 

4. Ynlieding fan Tim Kauling en Adriana Bakker: Opgravingen te Rottum: 
 
In entûsjaste Tim Kauling joech in nijsgjirrige presintaasje, somtiden oanfolle 
troch Adriana Bakker, ek wurksum by Lycens. 

 
It grêffjild waard by tafal ûntdutsen by de fersterking fan in pân op de wierde 
fan Rottum yn Grinslân. Op dat plak stie eartiids it kleaster Juliana. Op de 
Fryslânkaart fan 1545 binne it kleaster én in tsjerke te sjen.  

 
De archeologyske begelieding sette útein yn febrewaris 2023. Uteinlik binne 
der 458 skeletten fûn. Fan it massagrêf dat fûn waard, is it hoe en wat noch 
net ferklearre. Striid of sykte? 

 
Opfallende fynst is in skelet dat op de búk leit. Mei de holle nei it easten. Is hjir 
sprake fan in misdiediger of in ferskoppeling? 

 
Ek binne twa trepanearre skedels fûn, skedels mei in min of mear sjirurgyske 
yngreep. Ek is der in skelet fûn mei spoaren fan lepra. Dat is frjemd; lepra-
deaden waarden yn de regel by in leprakoloanje begroeven. 

 
Fierder is der bewurke en ûnbewurke barnstien fûn  (kleurige kralen wiene in 
statussymboal). Hiel bysûnder binne de fûgelbonkjes. Dy hawwe miskien in 
rituele (heidenske?) betsjutting. En dat wylst it kristlike grêven binne.  

 



Yn ien fan de grêven binne houtresten fan wierskynlik in boat oantroffen.  
 

Oare fynsten binne kammen en wurktugen fan gewei, nei alle gedachten in 
splitstekker (opmerking fan Sible). Ek fynsten fan metaal en munten binne 
dien. Under de tsjerke waard in hiernudle fûn út de 7e/8e iuw. 

 
Dan is der noch in fundearring bleatlein fan in grut gebou, dy’t bestiet út lagen 
skelp, klaai en mealde dowestien. Dat liket op recycling fan in sloopt gebou. In 
selde struktuer is oantroffen ûnder de sloopte tsjerke fan Sauwerd. 

 
Ta beslút is it opmerklik dat yn Midden-Nederlân folle mear fan sokke 
grêffjilden fûn binne as yn yn Noard-Nederlân. 

 
5. Omfreegjen:  

- Neat. 
 

6. Nei inkelde troch Tim Kauling meibrochte fynsten besjoen te hawwen, betanke 
Sible de sprekker en syn kollega en oerlange beide in kadobon en it boek 
Diggelgoud. 

 
Ferslach: Koos Jager 

 


